
BOSNIAN

Zastanite i promislite
Provjerite izvor informacija za ove federalne izbore
Tokom federalnih izbora, distribuira se puno informacija kojima se želi uticati na vaš 
izbor. Važno je da pažljivo promislite o onom šta vidite, čujete ili pročitate. Ako sumnjate 
u neke informacije, možete postaviti pitanja koja će vam pomoći da formirate svoje 
vlastito mišljenje i donesete odluku.

Vaša uloga kao birača
Uzmite sebi vremena da promislite da li je neka 
informacija:

Pouzdana
Da li dolazi iz pouzdanog ili prepoznatljivog izvora? 
Da li znate izvor te informacije? Da li je došla od 
akreditiranog sredstva javnog informisanja ili  
s provjerenog računa društvene mreže? Izborni zakoni 
ne regulišu istinitost komuniciranih informacija.

Ažuriranost 
Kada je objavljena?
Samo zato što je post/članak objavljen danas ne znači 
da je važeći. Uvijek provjerite prvobitni izvor i datum 
objavljivanja.

Sigurnost 
Da li se možda radi o prevari?
Ako sumnjate u izvor ili sadržaj informacije 
komunicirane preko društvenih mreža ili drugih 
digitalnih platformi, važno je da dobro promislite prije 
nego što se uključite.

Ako je moguće, trebali biste provjeriti kontakt 
podatke izvora informacija.

AEC uloga
Australska izborna komisija (AEC) je nezavisna 
agencija zadužena za održavanje federalnih izbora. 
AEC ima ulogu da:

Pruža pouzdane informacije o izbornom procesu
AEC će omogućiti lak pristup informacijama o tome 
kako da se upišete, glasate ili da se kandidujete na 
izborima, putem naše reklamne kampanje, internet 
stranice, kontakt centra i računa na društvenim 
mrežama.

Ako postoji neka netačna informacija o ovim izbornim 
procesima, AEC će da reaguje i ispravi podatke.  
Van ovih izbornih procesa – AEC nema nikakvu ulogu 
u provjeravanju istinitosti izbornih komunikacija.

Preispitajte ovlaštenje izbornih komunikacija
Određene izborne komunikacije moraju biti 
odobrene, da vam se pomogne da saznate izvor 
tih informacija. Kod primanja žalbe, AEC će istražiti 
izborne komunikacije koje nemaju odgovarajuće 
odobrenje.

